
Este curso 2020-2021 foi bastante complicado e, aínda así, a pesar de todas as

dificultades que tivemos, fomos capaces de elaborar a revista deste ano. Os alumnos e

alumnas de 4º ESO-TIC presentamos a edición número 27 de Maruxía.

O traballo en equipo e a comunicación foi fundamental para levar a cabo este

proxecto, no cal desenvolvimos as nosas competencias na materia, aprendemos a ser

máis responsables co traballo de cada un e aprendemos tamén a organizarnos entre

todos para acadar o obxectivo proposto.

Durante este curso non se puideron realizar nin as saídas nin as viaxes habituais,

mais contamos cun gran número de actividades dentro do recinto do instituto, como

charlas presenciais e virtuais, obradoiros, videomontaxes. . . Todos estes recordos

quedarán gravados nestas páxinas, polo que poderemos lembralos sempre que

queiramos.

En conclusión, foi unha experiencia nova e interesante para todos nós. Adquirimos

moitos coñecementos e, ao mesmo tempo, pasámolo en grande mentres

maquetabamos os artigos. Estamos moi orgul losos de todo o traballo realizado e

esperamos que vos guste moito.

Antón Expósito Campo, 4º ESO B

PREMIOS

II Olimpíada Científica Xuvenil Española, unha apaixonante competición onde

desmostrar habilidades de razoamento e resolución de problemas do ámbito científico.

Na fase autonómica da II Olimpíada Científica Xuvenil Española que se celebrou

entre os días 6 e 7 de maio de 2021 de forma telemática, participaron 3 equipos do IES

Perdouro. A proba telemática consistiu nun único exame de 45 preguntas a resolver en

equipos de 3 alumnos. As preguntas requirían coñecementos de matemáticas, física,

química, bioloxía e xeoloxía; dun nivel correspondente a un 3º da ESO «avanzado».

O equipo formado por Paula López Martínez, Nerea Francos Cornide e Raúl Cayón

Fernández de 3º da ESO resultou gañador da fase autonómica.

Sendo o mellor equipo de Galicia, participarán na final nacional da Olimpíada

Científica Xuvenil Española, que se celebrará en Oviedo a principios de setembro. Aí

competirán xunto a outros 17 equipos por representar a España na fase internacional.

5



XUBILACIÓNS

Querida Loli:

É moi difícil resumir nunhas liñas todas as vivencias profesionais e persoais que

compartimos ao longo dos (moitos) anos que hai que nos coñecemos.

Chegas á Mariña, ao IES Vilar Ponte de Viveiro, despois vés para o Monte Castelo

de Burela e máis tarde pasas polo IES Marqués de Sargadelos de San Cibrao; ao final,

asentaches a túa vida docente no noso Centro. E aquí volvimos a encontrarnos.

Foron anos de moitas experiencias en común e sempre os lembraremos pensando

na túa infinita paciencia, na túa preocupación polo alumnado e na túa dedicación

buscando novos recursos educativos en inglés para un nivel (o dos ciclos da rama de

Administración) que centraron moita da túa docencia nestes últimos anos.

Pero aínda tiñas tempo para participar noutras actividades, como as de inmersión

lingüística en Navarra (no curso 201112) ou en Salduero (curso 201314), a viaxe de

intercambio a Francia no ano 2015 e a coordinación dos Programas Europeos; e sempre

disposta a engancharte a calquera outra iniciativa que se che propuxera.

Foron anos bos, algúns máis complicados ca outros, e ti sempre discreta, amable e

moi boa compañeira.

Agora toca unha nova etapa que,

seguro, vas gozar moito, lonxe da

corrección de exames, lonxe das sesións

de avaliación e lonxe do barullo cotián dos

adolescentes berrando e brincando polos

corredores do Instituto.

Desfruta, vive a vida a tope e aquí

seguiremos nós no IES Perdouro, onde

sempre terás a túa casa.

Grazas por todo Loli.

María José Díaz e Neves Cando



XUBILACIÓNS

N este curso despedímonos do compañeiro César Aja Mariño, xa que chega a hora da

súa xubilación.

Desde as páxinas de Maruxía, queremos destacar a súa traxectoria na

administración, na política e na historia do I ES Perdouro e así o queremos reflectir neste

artigo.

Traxectoria docente e no sector público de César Aja Mariño:

• 1 970-1 975

Licenciatura en ciencias biolóxicas U niversidade de

Santiago de Compostela

• 1 974

Colaborador I nstituto de Sanidade Ambiental de

Santiago de Compostela

• 1 975

Colaborador Prof. Domínguez Carmona. Cátedra de

H ixiene e Sanidade U niversidade de Santiago de

Compostela

• 1 975

Profesor colexio Xuventude. Santiago de Compostela

• 1 975-1 976

Profesor colexio ALCA. Biduido (Ames)

• 07/1 0/1 978

I nauguración do I nstituto Perdouro

• 23/1 0/1 978

Sae elixido como director do I ES Perdouro

• 01 /01 /1 979

N omeado funcionario interino para a materia de

ciencias.

• 01 /1 2/1 979

N omeamento director do centro

nacional de formación profesional

de Burela

• 01 /06/1 982

I ncorpórase como funcionario de carreira

por oposición. N omeado profesor numerario

de matemáticas

• 1 983-2003

Alcalde de Viveiro

• 1 986-1 993

Deputado Cortes Xerais

• 1 993-2008

Senador Cortes Xerais

• 2003-2004

Deputado provincial Deputación de Lugo

• 2003-2007

Concelleiro concello de Viveiro

• Maio de 2008

Reincorporación como profesor ao I ES

Perdouro

• 2011 -201 4

Concelleiro concello de Viveiro

• 1 4/02/1 2 a 08/06/1 4

Delegado en Galicia Grupo Tragsa. SEPI

Ministerio de Agricultura,

Alimentación e Medio Ambiente.

• 01 /07/201 4 a 31 /03/201 9

Conselleiro de Educación en Bulgaria

Ministerio de Educación e Cultura

• 01 /04/201 9 ata a actualidade

Profesor no I ES Perdouro



TEATRO

A mañá do 24 de maio, os alumnos de 2º da ESO, 3º da ESO e 1º de Bacharelato

asistimos a unha representación levada a cabo por Suso Martínez e Daniel Linde.

Quixéronnos explicar a historia dos celtas en Galicia e a importancia da lingua galego

portuguesa na Idade Media, e para facer a actividade máis dinámica, escenificáronnola

en forma de obra de teatro. Para facela máis realista trouxeron roupa da época para

poñernos en situación (por exemplo, unha saia de tea de tartán, capas da época ou

unha réplica exacta duns zapatos da Idade de Bronce).

Comezaron falando de Andrade e Pardo de Cela, señores da Idade Media. Despois

presentáronnos personaxes e sucesos importantes, como poden ser: a historia do Rei

Artur e os cabaleiros da Táboa Redonda; a materia de Bretaña, na que mencionou que a

xente importante adoitaba posuír o libro de Tristán; Breogán, a quen presentou como

servidor e señor da Galicia, e Galahaat, quen fixo a busca do Graal no Cebreiro e

despois non puido quedar con el. Fixo alusión tamén ao Libro das Invasións.

Explicáronnos tamén que nos séculos XII e XIII a lingua galega era a lingua de

trobadores, poetas, guerreiros e reis.

Máis adiante, fixeron referencia a Eduardo Pondal co seu himno “Os Pinos”, do que

dixeron que era unha lenda fundacional da que nace a identidade de Galicia.

Outro autor coñecido do que falou foi Ramón Cabanillas. Estes dous autores viviron

entre o S.XIX e o XX. Tamén escenificaron de xeito didáctico Na Noite Estrelecida, unha

obra de Cabanillas que pon en contacto a literatura galega cunha ideoloxía conectada

coa cultura celta. Esta actividade pareceume entretida e moi dinámica e grazas a ela

puiden aprender máis sobre esta época e sobre a historia dos celtas en Galicia.

Daniela Enríquez Canoura, 1º BACH B

CIENCIAS E TECNOLOXÍA

O alumnado de 4º da ESO estivemos traballando no proxecto de crear os nosos

robots dende cero, comezámolo no segundo trimestre e estivemos esforzándonos ata o

último día.

O primeiro paso foi dividir as tarefas; algúns comezamos estañando na placa os

compoñentes necesarios, outros aprendendo a programar os movementos do noso

robot e por último deseñando a estructura e o esti l ismo do mesmo. Empregamos varios

programas para facil itar a nosa aprendizaxe ademais da axuda da nosa profesora Mª

José Pardiñas. Según acabábamos a tarefa na que estabamos tíñamos que realizar

unha proba para asegurarnos de que comprendíamos o que estábamos a facer e pasar

rápido a outra actividade.

Finalmente, pensamos a uti l idade do noso robot se queríamos que fose dun modo

máis didáctivo ou cultural e elaboramos o taboeiro de xogo ou traballo, onde realizaba a

súa función.

Esta actividade está relacionada cos Contratos Programa na modalidade de Mellora

da competencia en Ciencia e Tecnoloxía.

Íria López Casas, 4º ESO B

EDUCACIÓN EMOCIONAL

Cal é a diferenza entre emoción e sentimento? Unha emoción é unha reacción

espontánea que non podemos controlar nin elixir e que ocorre en calquera momento;

mentres que os sentimentos son as interpretacións a partir destas e o seu

desenvolvemento, influenciados polos nosos pensamentos: decidímolos nós e poden

perdurar no tempo.

O venres 28 de maio, o alumnado de 4º ESO traballamos distintos conceptos

sentimentais e emocionais a través de dinámicas de “ximnasia emocional” organizadas

por María Navarrete, neuroeducadora e animadora socioemocional catalá.

Para comezar, fixemos un xogo de intercambio de lugar co fin de presentarnos e

mesturarnos entre nós e despois un microteatro de posibles emocións.

Seguimos cunha dinámica na que tiñamos que aguantar as miradas durante uns

minutos e en silencio. Para iso, dividimos a clase nun círculo interior e noutro exterior,

mirando os do medio cara aos de fóra e viceversa; cando pasaba o tempo,

cambiabamos de persoa.

Logo da primeira actividade, continuamos coa explicación do que sentiriamos nós en

tres situacións distintas. O obxectivo era falar, o maior tempo posible, das supostas

emocións neses momentos, mentres que a túa parella escoitaba (con isto queríase

demostrar a nosa imaxinación rápida e a forma na que expoñemos os feitos case sen ter

tempo de pensar). Deste xeito descubrimos como funciona o cerebro ao expoñerse a un

cambio emocinal: experimentamos a emoción, analizámola, pensamos nela e, xa por

último, actuamos. Un proceso que só realizamos os seres humanos: sentir, pensar e

actuar; o resto de seres vivos senten e actúan.

Despois de cada dinámica analizabamos as emocións experimentadas e, entre unha

e outra, facíase unha pequena explicación teórica.

Nós quedamos con ganas de máis e imos ter a sorte de poder desfrutar dunha

segunda sesión facendo máis activides que nos poidan servir para a convivencia na

clase, para a nosa forma de pensar e para ter unha boa saúde emocional.

Laura Rodríguez López e Nuria Ramos Cuba, 4º ESO B

CONFERENCIAS

O alumnado de 4º da ESO e 2º PMAR

tivemos un encontro en liña o día 25 de

maio coa autora dun dos libros que

puidemos ler na materia de Lingua

Galega: Mentira de Care Santos.

A novela trata sobre un adolescente

condenado por asasinato, pero tamén fala

sobre a delincuencia xuvenil e formula

algunhas preguntas como: por que alguén

pode chegar a asasinar a outra persoa?

Debido a que estudou Dereito, a autora

do libro interesouse pola vida nos centros

de menores e propúxose investigar sobre

eles para coñecer as experiencias dos alí

internos. Tras anos pensando nunha

novela con esta temática, conseguiu

entrar nun destes centros, coñecer as

súas instalacións e vivir en primeira

persoa a chegada de novos internos.

O libro baséase nas vidas e

experiencias dos rapaces e rapazas que

se ofreceron a contarllas. Care Santos

díxonos que escoitou historias moi duras e

que realmente acabou impactada por elas;

os nomes destas persoas que falaron con

ela non se incluíron na parte final de

agradecementos xa que quería protexer a

súa identidade e vida privada.

Para rematar a charla, houbo unha

quenda de preguntas e respostas. Nós

tiñamos anotadas unhas cantas cuestións:

como empezou como escritora (díxonos

que comezou aos oito anos pero en serio

aos 14), en que idioma escribe

inicialmente, como é a súa rutina para

escribir e como fai para superar un

bloqueo creativo, entre outras. A resposta

que, quizais, máis nos chamou a atención

foi a de por que o libro fala sobre ese

tema: ela contounos que foi grazas a un

amigo seu que era fiscal e que lle

comentou unha historia dun rapaz que se

autoinculpa dun crime, aínda que todo o

mundo pensaba que mentía.

En resumo, foi unha charla moi

entretida na que puidemos coñecer as

ideas base deste libro e saber máis

cousas sobre el e a súa autora.

Laura García Sánchez e Nicolas Sixto

Guisasola, 4º ESO

CIENCIAS E TECNOLOXÍA

O mércores 13 e o venres 15 de xaneiro o alumnado de 3º e 4º de ESO realizamos

un taller onde desenvolvemos a nosa creatividade e adquirimos coñecementos de

programación.

Comezamos o taller atendendo ás explicacións que nos daban sobre a arte, e

aprendemos que unha idea creativa pode ser a clave do éxito. O que fixemos foi

deseñar unha máscara intelixente, cunha función que non ten ningunha máscara hoxe

en día.

En segundo lugar, pasamos á parte tecnolóxica, onde nos ensinaron como podemos

programar a nosa máscara para que cumprise as funcións coas que a deseñamos. Cada

un de nós tiña un ordenador portátil diante, e conectada ao aparello, unha tarxeta

microbit. O obxectivo era programar a tarxeta, que iría incorporada á máscara, para que

medise a temperatura corporal. Fixémolo coa aplicación makecode e foi moi divertido.

Tiñamos que arrastrar bloques para crear as accións desexadas e logo descargar o

programa para pasalo á microbit. Desta forma, cando pulsabamos un botón da tarxeta,

aparecían os números que marcaban temperatura nas luces led que tiña a tarxeta

microbit. Por último, fixemos outro programa que servise para que cando a temperatura

superase os 36ºC saíse un debuxo do coronavirus, e para que se a temperatura era

inferior, saíse unha cara cun sorriso.

Foi un obradoiro que estivo xenial, sentímonos como auténticos deseñadores/as e

programadores/as!

Paula López Martínez, 3º ESO C

CONFERENCIAS

O día 13 de abril visitáronos dous técnicos do castro de San Cibrao de Las, Jota e

Jorge, e con eles fixemos o alumnado de 1º e 2º de ESO unha viaxe virtual.

San Cibrao de Las é un dos castros máis grandes de Galicia, de feito tamén se

coñece como “a cidade”, do cal só está escavado unha pequena parte. Atópase na

provincia de Ourense, entre os concellos de Punxín e San Amaro, no cume dunha

montaña e próximo ao río Miño. Estivo ocupado arredor duns 400 anos, entre os séculos

II a.c e II d.c. e nel chegaron a vivir unhas 3.000 persoas.

Ao comezar a actividade puxéronos un vídeo, onde catro nenos e nenas ensinaban o

castro. Despois o técnico foinos explicando con detalle cada parte. Vimos como era o

sistema defensivo do castro, moi avanzado porque contaba con tres murallas, unha

delas rematada en forma de pinzas de cangrexo.

Tamén nos explicou como eran as casas, que tiñan unha cociña con forma circular na

que había unha construción de pedra que era o forno, e outras habitacións que servirían

como dormitorios ou despensas.

O castro tiña catro entradas, seguindo os puntos cardinais, e as rúas principais

estaban empedradas. Contaba con dous pozos, situados en distintos lugares, o que lles

aseguraba o abastecemento de auga aínda que fosen atacados. No centro do poboado

atopábase un espazo baleiro que se cree que tiña funcións relixiosas.

Durante esta visita chamounos a atención o sistema defensivo do castro, as súas

crenzas relixiosas, como facían o lume cunha peza de metal e unha pedra de sílex, a

súa forma de vida, como se vestían e adornaban ou o uso que lle daban ao tríscele para

espantar os males das casas.

A visita fíxose moi amena porque

Jota interactuaba continuamente con

nosoutros e ademais trouxo figuras para

explicarnos como eran os guerreiros,

unha réplica dun puñal de antenas, un

tríscele ou un chisqueiro co que fixo

lume nun fungo.



VIOLENCIA DE XÉNERO, IGUALDADE E SEXISMO

Que é o sexismo? A diferenza entre o sexismo e o machismo é a ideoloxía,

comportamento ou actitude que manifesta discriminación das persoas ou do seu sexo.

Tamén é a ideoloxía ou estratexia que sustenta o machismo. Este é máis sutil e invisible.

Maioritariamente este termo aplícase ás mulleres, xa que case non existen en

homes. O machismo e o sexismo están moi presente na nosa sociedade. O machismo

engloba as formas de levar a cabo esa discriminación. Normalmente o machismo

asóciase ao maltrato físico pero o que non se ve é que tamén está no maltrato

psicolóxico, ao que se lle dá menos importancia. O maltrato físico é máis directo e

sinxelo de detectar e pode chegar a ser máis radical. O xerme de todo isto son cousas

tan básicas como: a distinción de cores por sexo; asociar as cores a xoguetes como

bonecas para as nenas ou motos e coches de xoguete para os nenos; as películas

infantís asociadas ás princesas; libros ou películas de adolescentes e adultos nas que

os homes toman a iniciativa sexual; nas novas e nos telediarios tamén intentan disfrazar

o home cando é o autor dun presunto crime ou violación; na publicidade denígrase a

imaxe da muller pola superioridade dos homes nos anuncios e en moitos deles a muller

está asociada á promiscuidade. Fundamentalmente, os roles de xénero son os principais

causantes desta sociedade sexista e machista.

Por último, falounos un pouco do seu libro titulado Senlleiras. Este empezou sendo

algo máis misterioso ata que cambiou a súa temática e enfocouno máis nas relacións

con violencia machista. Para a elaboración deste libro Antía tivo que buscar información

noutros libros e xornais polos que se deixou influenciar e dos que recolleu ideas.

Martín González Cabanas, 1º BACH B

VIOLENCIA DE XÉNERO, SEXISMO E IGUALDADE

Na charla sobre o machismo na publicidade e destinada ao alumnado de 2º ESO

faláronnos sobre diferentes temas como por exemplo os anuncios sexistas que existen,

os cales poñen á muller nun lugar moi feo e desagradable, por dicilo dalgunha maneira.

Algúns eran un anuncio dunha colonia onde o home sae rodeado de mulleres cun

escote enorme (estábano poñendo de tal forma que se usas esa colonia vas estar

rodeado de mulleres); este anuncio podémolo considerar indebido e inxusto.

Outro anuncio para destacar é un de preservativos no que aparece unha muller con

liñas de movemento nas comisuras, simulando que se utilizas eses preservativos a

muller vai gozar de moito pracer nas relacións sexuais.

Tamén nos falaron da forma en que nos educan desde pequenos, pois a maioría das

persoas din que as nenas teñen que ter cousas rosas, xoguetes rosas e que teñen que

xogar a cociñar, a coidar bebes, etc., e os nenos teñen que ter cousas azuis, xoguetes

azuis e que teñen que xogar con pistolas de xoguete, con avións, a ser astronautas, con

coches de carreiras etc...

Os mesmos prexuízos acontecen coas profesións. Mostráronnos un anuncio dun

hipermercado no que se dicía que as nenas tiñan que ser cociñeiras e os nenos

astronautas e tamén aparecía o neno de azul e a nena de rosa.

Outra das temáticas tratadas foi o sufrimento das mulleres para chegar a ser

modelos. Desta parte, mostrounos un vídeo no que aparece unha modelo tombada e

empezaron a sacarlle fotos, e logo vese como a través do Photoshop lle cambiaron o

corpo enteiro, puxéronlle peitos, cu, adelgazárona e algunhas cousas máis.

Henar Cobas Linares, 2º ESO C

CONFERENCIAS

O alumnado de 2º ano do Ciclo Superior de Administración e Finanzas participou no

programa "Finanzas para mortais". Trátase dun proxecto de educación financeira da

Fundación UCEIF, Fundación da Universidade de Cantabria para o Estudo e a

Investigación do Sector Financeiro, que se desenvolve a través de Santander Fináncial

Institute (SANFI). O seu obxectivo é o de acercar o mundo da economía e as finanzas

básicas aos rapaces.

Nesta primeira parte programouse unha videoconferencia cunha directora de oficina

bancaria do Banco Santander.

Na segunda parte, os alumnos exercerán de voluntarios e, acompañados do persoal

do Banco, impartirán charlas a alumnos de ESO doutros centros educativos.

Carmen Pena Paz, Xefa do departamento de Administración

PREMIOS

Ana Lestao Ben

Gañadora da categoría de 1º e 2º da ESO.

21

Noemy Tavares Pereira

Gañadora da categoría de 3º e 4º da ESO.

Lidiana de Pina Sanches

accésit á mellor viñeta da ESO.



CONFERENCIAS

O pasado 13 de outubro, os alumnos e alumnas de 1º de Bacharelato, asistimos a

unha charla sobre o autor ao que se lle adicara o Día das Letras Galegas 2020: Ricardo

Carballo Calero.

O noso convidado, e polo tanto quen nos proporcionou a información necesaria sobre

o tema, foi Xulio Xiz, un coñecido periodista, escritor e activista que xa tivemos o pracer

de acoller no noso centro en numerosas ocasións. Contounos, con todo luxo de detalles,

os aspectos máis impostantes da vida do célebre escritor galego, comezando polo seu

ano e lugar de nacemento e rematando con algúns dos seus logros máis relevantes a

nivel persoal.

Ricardo Carballo Calero naceu no centro urbano da cidade galega de Ferrol no ano

1910 e é recoñecido polo seu valor ao romper cos tópicos da época tales como que o

galego era unha lingua rural empregada pola parte da poboación que posuía pouco

poder adquisitivo. Foi, ademais, un gran defensor da lingua e a cultura da nación galega.

Traballou en Lugo durante 15 anos, marcando a unha gran cantidade de rapaces que

amosan aínda hoxe un gran cariño por el.

Seguindo coa historia da súa vida, de rapaz entrou no Seminario de Estudos Galegos

e tivo unha formación académica moi completa e destacable. Pouco despois

incorporaríase tamén á Real Academia Galega. Mais, non todo o que o rodeou tivo un

carácter positivo, pois viuse na obriga de marchar para Madrid cando estalou a Guerra

Civil e, despois do conflito bélico, pasaría dous meses no cárcere, o que fixo que non

puidese coñecer a súa segunda filla cando naceu. Afortunadamente, a pesar desta mala

experiencia, conseguiu saír adiante e voltar á súa terra natal.

Ricardo Carballo Calero foi un gran escritor e lingüista, que defendeu

incansablemente ao pobo galego, deixando un gran legado tras el.

Eva Blanco Ferreiro, 1º BACH B



CIENCIAS E TECNOLOXÍA

información do exterior e procesala. Contáronnos que todos tiñamos un gran número

delas e, salvo que se padeza unha enfermidade, é imposible quedarse sen elas. De feito

canto máis maior sexa unha persoa menos neuronas vai ter, porque van morrendo ao

longo do tempo. Polo tanto o importante non é o número senón as conexións que fan

entre elas.

Logo pasaron a falarnos de como funciona o cerebro e de como se queda só coas

cousas que lle parecen importantes. Para que isto nos quedara claro puxeron varios

exemplos. Só fomos capaces de notar que desaparecera un coche, porque as outras

diferenzas, aínda que parecían evidentes, o noso cerebro non as detectaba. Isto pasaba

porque as diferenzas consistían na desaparición de parte dos edificios e o cerebro non

se fixa en que poida desaparecer parte dun edificio, xa que non é algo que ocorra na

vida real.

Despois explicáronnos como nos pode chegar a enganar o noso cerebro se o

poñemos ao límite. Para explicar isto mostraron varios exemplos con imaxes nas que

aparecían dúas cores iguais, pero nós pensabamos que non eran iguais. Isto sucedía

porque nunha había unha sombra, noutra raias de cores por encima... confundindo así o

noso cerebro.

Para acabar contáronnos que cada un percibe a realidade de forma diferente,

poñendo o mítico exemplo do vestido, o cal unhas persoas o ven branco e dourado e

outras azul e negro, pero en realidade son as mesmas cores e o mesmo vestido.

Antón Expósito Campo, 4º ESO B

O venres 21 de abril o alumnado de 4º da

ESO tivemos unha charla organizada pola

Universidade da Coruña denominada “O

mundo na túa cabeza” onde nos falaron

sobre como funciona o noso cerebro.

Ao principio explicáronnos, como

introdución, que son as neuronas e como

funcionan. As neuronas son as células do

noso corpo encargadas de percibir a



CIENCIAS E TECNOLOXÍA

O pasado venres 23 de abril, os alumnos de 4º ESO, 1º BACH e do ciclo de

Electrónica asistimos a unha charla sobre a forma en que o noso ollo capta a luz branca

cando interfire un corpo.

José Benito Vázquez Dorrío, profesor da área de Física aplicada na Universidade de

Vigo, comezou dicíndonos o que iamos facer: unha serie de experimentos relacionados

co mundo das ondas que o alumnado de 1º na universidade realiza en materias como

Física.

Primeiro, fixo unha breve introdución sobre as ondas, propagacións no espazo da

enerxía, para que nos resultase máis fácil entender os experimentos que logo fixemos.

Cando facemos unha pompa de xabón xeralmente vemos as cores maxenta, amarelo

e cian. Pola contra, non vemos nin o verde nin o azul nin o vermello. Isto débese a que

as ondas da luz reflicten dúas veces: unha delas pasando a través da auga da pompa e,

por culpa do desfase, as dúas ondas converxen e destrúense entre si. Segundo o

espesor da capa, desaparecen as seguintes cores, cando é de 150 nm, o azul, creando

así a franxa amarela; cando é de 200 nm, desaparece o verde, creando o maxenta e,

por último, cando o espesor é de 250 nm, desaparece o vermello e fórmase a franxa

cian.

Para rematar, díxonos que o uso deste método de interferencia usouse para detectar

as ondas de gravitación. A exposición do profesor foi amena e fácil de seguir polo que

resultou unha charla moi entretida e dinámica ademais de didáctica.

Kai Quelle Lombardía, 1º BACH A



VIOLENCIA DE XÉNERO, SEXISMO E IGUALDADE

O martes 6 de abril o alumnado de 4º ESO recibimos unha charla impartida por

Matxalen Abasolo, psicóloga especializada no acoso a través das novas tecnoloxías. A

charla programada por Pantallas Amigas constou de dúas sesións nas que falamos de

varios tipos de violencia e da influencia que teñen as redes sociais, ao igual que o resto

das novas tecnoloxías.

Para comezar preguntounos se coñeciamos o significado dalgúns termos, como

feminismo, ao igual que a diferenza que existe entre a violencia machista, doméstica, ou

de xénero. A diferenza entre estes termos consiste na relación que existe entre as

persoas afectadas: se manteñen unha relación afectiva, se acontece nun ambiente

intrafamiliar ou se non existe ningunha relación.

Na segunda das sesións centrámonos máis nas novas tecnoloxías e na maneira que

soen empregar os pederastas e pedófilos para contactar e acosarnos. Falamos do

“grooming”, explicándonos como acontecía con historias reais. Tamén tratamos novos

termos que engadimos ao noso léxico, como “sexpreading” que é o feito de difundir fotos

con contido sexual doutras persoas sen o seu consentimento.

Nuria Ramos Cuba, 4º ESO B

NADAL

Coma todos os anos, coa chegada do Nadal os

corredores e instalacións do IES Perdouro

énchense de decoración de nadal. O alumnado de

4º ESO de Tecnoloxía elaboramos o elemento

principal desta decoración: a árbore de nadal que

se encontra na entrada do edificio principal.

Este ano a forma de traballo foi diferente aos

anteriores xa que, debido á COVID19, non

puidemos traballar todos xuntos no taller e tivemos

que buscar outras alternativas.

Decidimos facer unha árbore formada por bólas

feitas a base de pequenas figuriñas de papiroflexia

que colgaban do teito; todas as bólas estaban

colocadas de xeito que simulaban a forma dunha

árbore.

Desta forma conseguimos construír a árbore mantendo a distancia de seguridade,

porque fixemos as bólas individualmente e logo xuntámolas. Cada un de nós escolleu

unha figura diferente para cubrir a súa bóla. Fixemos grúas, comecocos, barcos, flores e

moitas máis, segundo o gusto de cada un.

A elaboración desta árbore foi bastante custosa e laboriosa pero, a pesar das

dificultades que tiñamos, conseguimos rematar a árbore deste ano con total éxito.

Lin Vizoso López, 4º ESO B

CIENCIAS E TECNOLOXÍA

O alumnado de 1º de CM de

Instalacións en Telecomunicacións, coa

axuda da súa profesora Marga López,

preparou unha feira de mostra con varias

actividades programadas en código aberto

para o venres 26 de marzo co motivo da

celebración do Arduino Day.

Os pases para asistir a esta mostra

foron organizados para o alumnado de 3º

e 4º de ESO.

No resto do mundo o Arduino Day 2021

celebrouse o sábado 27 de marzo (de

maneira virtual debido á COVID19) con

diferentes talleres, reunións, conferencias,

paneis e feiras.

Este evento tivo unha relevancia

especial este ano xa que, de acordo con

palabras da organización, a interconexión

das persoas derrubou as barreiras do

distanciamento social e o illamento.

O Arduino Day 2021 titulouse

‘Achegamento: o aberto fainos máis

próximos‘ (Undistancing: Open Makes Us

Close, en inglés), unha frase que encarna

o poder da comunidade de código aberto

para acurtar calquera distancia física a

través de novas oportunidades para

colaborar, innovar e achegarse

(virtualmente).

ALGUNHAS ACTIVIDADES:

 Control domótico de alumeado

 Apertura de pechadura mediante tarxetas

RFID

 Simón di

 Máquina arcade

 Carreira leds 4 xogadores

 Lámpada wifi

 Levitador por ultrasóns

 Acendido de LED de cores mediante

tarxetas RFID

 Dispensador automático de xel

 Medidor electrónico de altura

 Arduíno xigante

 Xilófono automático

 Música por contacto

 Ping pong electrónico



CONFERENCIAS

O pasado 29 de xaneiro de 2021 tivemos a gran oportunidade de terno noso instituto

a Xavier Sánchez Álvarez xunto con María Isabel Pardo Sampayo. Esta charla educativa

trataba sobre as dificultades que sofre unha persoa xorda na actualidade.

A primeira parte da charla foi teórica, nela Xavier Sánchez Álvarez explicounos os

tipos de discapacidades auditivas que existen, a linguaxe de signos e as dificultades

educativas e sociais que sofren estas persoas. Nesta parte o conferenciante tratou de

concienciar ao alumnado e profesorado sobre estas dificultades. A intención foi

empatizar e intentar comprender estas dificultades. Cambiando tanto o modelo

educativo como o sanitario poderíase axudar a estas persoas que sofren unha

discapacidade para que o seu día a día fose máis fácil.

Na segunda parte da charla interveu María Isabel Pardo Sampayo. Explicounos as

dificultades que tivo ao longo da súa vida por sufrir xordeira, tanto no instituto como na

súa vida cotiá. Tras esta breve presentación, Isabel ensinou de forma práctica a todos os

presentes a comunicar coa linguaxe de signos, algo moi útil para poder atender no

futuro a unha persoa xorda.

Na miña opinión esta charla foi moi agradable xa que nela fomos capaces de ver de

cerca as dificultades que sofre moita xente con esta discapacidade ou con outras. Por

este motivo penso que a clave está no feito de empatizar con todas esas persoas e que

cada un de nós aporte o seu gran de area para facilitarlles a vida aos que nos rodean.

Yahya Aazzaoui, 1º CS Administración e Finanzas

CIENCIAS E TECNOLOXÍA

O 24 de febreiro as tres alumnas de

Xeoloxía de 2º Bach, xunto a 5

alumnos/as de 4º ESO, participamos na

fase territorial da Olimpíada xeolóxica.

Polas circunstancias que estamos a vivir,

non puido ser presencial, polo que nos

xuntamos os 8 alumnos na biblioteca do

centro sobre as dez e media da mañá

para facer unha pequena presentación

online. Despois diso, realizamos unha

xincana entre os dous grupos, un

conformado polos nen@s de 4º e outro

polas de 2º.

Esta actividade durou unha hora e

media e consistiu en completar unhas 12

probas a través da aula virtual do CPI

Cruz do Sar. Despois disto, tivemos un

pequeno descanso no que aproveitamos

para comer algo e relaxarnos. Logo,

volvemos á biblioteca para realizar unha

proba tipo test individual que durou

aproximadamente unha hora. Esa mesma

tarde xa sabiamos os resultados da

Olimpíada e, aínda que non gañamos

ningún premio, foi unha moi boa

experiencia.

Salma Yáñez Rego, 2º BACH

PREMIOS

CATEGORÍA BACHARELATO E CICLOS FORMATIVOS

1º PREMIO: BEATRIZ BOTELHO MELO (1º BACH)

Ola, chámome Bea e vouche contar a miña historia.

Dende moi nova na miña familia fomos sempre de ciencia ficción; a verdade é que

me criei coas películas de superheroes de Marvel: gustábame imaxinar que, cando

tivese un problema, un deles ía vir a axudarme. Tal vez era moi ignorante por imaxinar

isto, pero facíame sentir segura.

Cando tiña catro anos mudeime para España; para min era como vivir noutro mundo

no que non entendía nada. Co paso do tempo comecei a saber comunicarme con eses

seres humanos doutro planeta; non penses que estou tola por pensar que vivir noutro

país era como vivir noutro planeta extraterrestre. Para unha nena de catro anos é moito

máis divertido imaxinar estar noutro planeta que mudarse a outro lugar e deixar a súa

familia.

A medida que fun medrando esa idea foi meténdoseme na cabeza. Ao ver películas

de heroes fixéronme crer que todo o malo que me ocorría era como a miña criptonita, o

meu punto débil que non me deixaba ser unha superheroína para salvar o meu planeta

ou a galaxia. Tal vez o meu exceso de imaxinación me fixo caer nun bucle: aínda que a

xente me fixera dano, eu quería axudar porque era unha superheroína e os superheroes

sempre axudan as persoas. Pero, por moito que eu quixese salvar o meu mundo, sentía

que el quería destruírme. A miúdo quería deixar de estar nese planeta no que vivía,

quería irme, estar nun lugar onde quixeran ser os meus superheroes e eu a moza que

está en perigo...

Deixei de sentirme unha superheroína cos anos, polo menos crer que o era. Mais,

diso hai dous anos... dous anos… Que rápido pasa o tempo…!

CATEGORÍA 1º E 2º ESO

1º PREMIO: ASIER OROZA PARGA (1º ESO C)

UN PLANETA DIFERENTE

Os investigadores nativos da Galaxia Refa xa levaban moito tempo sospeitanto da
posible vida nun planeta dunha cor verde turquesa próximo a Galaxia.

Mandaban satélites e... vían vida! Pero, ao achegarse, nunca había nada; ese

planeta era moi estraño e decidiron chamarlle o Planeta Omi, xa que non era un nome

común nin coñecido.

Pasadas unhas semanas da última expedición ao Planeta Omi, decidiron, esta vez,

non lanzar un satélite senón ir cunha nave espacial ata ese estraño planeta. Alí tiña que

haber vida si ou si...

O 22 de abril dese ano lanzaron a nave espacial Lúa cara ao Planeta Omi; tardaron

vinte e catro horas en chegar alí e só viron uns estraños lagos de cor verde forte, como

se fose a cor verde das árbores... Nada, alí, nese estraño planeta, non había nada,

soamente lagos, lagos e máis lagos. Decidiron regresar cara á Galaxia Refa.

Meu pai enfermou e quixen pensar que fora o meu arquiinimigo..., o que eu

imaxinaba de nena, ao que eu destruíra en Northe, un planeta que sufrira continuamente

os seus ataques. Pensei que o meu pai enfermara pola miña culpa, por non destruír o

meu inimigo.

Quixen pensar que ía ser a moza á que lle podían axudar, mais non foi así; tiven que

facerme a heroína que axudaba na casa, a que non daba problemas porque non quería

empeorar a situación da miña familia. Pasou un ano e cada vez tiña menos ganas de

seguir, xa non tiña forzas para facelo.

Seguía pensando que ía vir alguén doutro lugar, doutro planeta, ou tal vez doutra

galaxia, que me ía axudar a ser feliz; e coñecino. Coñecín o meu superheroe que me

axuda a ver o meu planeta doutro modo, doutra maneira.

Tal vez a miña historia é moi fantástica pero non estou tola, só teño moita

imaxinación e gústame pensar que hai vida noutro planeta, só o temos que imaxinar e

pode que se faga realidade.



Pasaban os meses. . . os investigadores xa estaban por renderse ata que un deles,

nativo do Planeta de Ibaas, decidiu levar a última nave espacial cara ao Planeta Omi (ía

ser a última porque era xa demasiado gasto para o Goberno da Galaxia Refa)

Logo duns días, lanzaron a nave espacial. Dentro ían dous astronautas e un can.

Chegaron a Omi e, de novo, non había nada; os astronautas dábanse por vencidos e xa

ían tirar a toal la cando, de súpeto, o can, cuxo nome era Bogó, saltou da nave por unha

das ventás. Empezou a ladrar coma un tolo e os astronautas non entendían nada: por

que lle dera ao can por ladrar desa maneira?

Cando o can deixou de ladrar comezaron a aparecer unhas persoas de pel cor

amarela, cos ollos azuis e un cabelo que parecía máxico porque semellaba estar

formado por ourizos de mar. Detrás destas persoas víase unha paisaxe marabil losa,

toda chea de árbores de cores variadas (azul, verde, rosa, amarela. . . ) e casas de

pedra. . . todo un conto de fadas!

Despois de que os astronautas asimilaran o que estaban vendo, convidaron un nativo

do Planeta Omi a viaxar á Galaxia Refa para que lles falara do seu planeta.

Así foi, o nativo de Omi foi á Galaxia Refa e contoul les toda a historia do seu mundo,

pero sobre todo recalcoul les que non se escondían deles por medo. A xente do seu

planeta vivira anteriormente na Galaxia Refa pero uns invasores, que acabaron por

impoñer a súa lingua e costumes na Galaxia Refa, expulsáronos de alí. Eles construíron

o seu propio planeta dende cero e agora tiñan a capacidade de facerse invisibles cada

vez que un descoñecido pisase as súas terras; así, evitarían ter que marchar de novo

das súas casas.

2º PREMIO: CARLA PAZ TRELLE (1 º ESO C)

HABERÁ VIDA NOUTRO PLANETA?

Había unha vez unha nena que cavilaba sempre en cousas nas que os demais non

pensaban, como, por exemplo, se nun planeta afastado habería vida. Ela xa llo tiña dito

a seu irmán maior, pero el sempre andaba a outras cousas e non lle facía caso; o

mesmo lle ocorreu con súa curmá, que anda tola con compoñer cancións. A Xela, que

era o nome da nena, gustáballe moito soñar, soñar pero esperta, desconectando do

mundo que a rodea e cavilando en cousas inimaxinables.

Ela sempre se preguntaba por que súa curmá estaba tan interesada na música e un

día Xela deuse conta de que as letras das cancións eran poesía; lembrouse dun poema

que se lle ocorrera mentres pensaba en viaxar pola galaxia adiante:



Eu quixera voar

soñando entre as letras,

flotando no mar,

e viaxando con poemas.

Por iso, decidiu usar o seu poema para que a curmá María lle fixese caso; amosoullo

para que o puxera nunha canción, pero, coma sempre, nin caso... Iso molestouna moito,

aínda por riba de que a quería axudar! Pero todo isto, cousa á que xa se acostumara,

non impediría que seguira deixando voar a súa imaxinación só por que os demais non

deixaran voar a súa.

Xela seguía cos seus pensamentos e seguiu escribindo no poema; despois, decidiu

amosarlle a máis xente as súas estrofas, pero ninguén estaba interesado nelas. Así que,

Xela rendeuse, cousa que non quería admitir; por iso, decidiu poñerlle outro nome que

lle permitise volver a compoñer: “deixar de escribir durante un tempo”.

E ese tempo pasou, concretamente tres meses; o curso escolar de Xela xa rematara

e agora tería todo o verán de tempo libre. O verán, onde ela vivía, era aburrido: todos os

nenos e nenas da súa idade, ao igual ca ela, non podían ver os seus amigos; apenas

tiñan relación se non estaban no colexio. Debido a isto, Xela tiña moito tempo, quizais

demasiado; entre a calor da estación e que nunca chovía, pouco podía saír da casa. E o

aburrimento fíxolle lembrarse do que pensara tres meses atrás...; así que, colleu un

bolígrafo, correu á mochila do colexio e colleu unhas follas de papel. Comezou a escribir,

pero desta vez, un conto que falaba de maneira silandeira dos seus pensamentos e,

sobre todo, de se habería vida noutro planeta. O relato contaba a historia dunha nena

coma ela que un día descubriu que quería ser astronauta e viaxar polo espazo; e

mentres que estaba na Terra, facer investigacións sobre a existencia de vida noutros

lugares do universo. Ao rematar a historia, Xela deuse conta de que ela mesma era a

nena e seguiu deixando voar a súa imaxinación ata que puidese cumprir o seu soño de

verdade.

3º PREMIO: IRIA JACOMÉ MARTÍNEZ (1º ESO C)

Non sabería que dicirvos ante esta curiosa pregunta. Supoño que cadaquén ten a

súa opinión pero, se de min se tratase, faría que en todos os planetas houbese vida,

distinta ou moi parecida á nosa, pero vida. Non me gustaría que outras persoas a viviran

pero si faría que algo houbera ou alguén que me axudase a facer deste planeta un

mellor e, incluso, outros planetas mellores.

Que se creo que hai vida noutro planeta? A miña cabeza dime que non porque non

está moi acostumada a crer, pero o meu corazón dime que si. El si é capaz de crer

noutros planetas habitables.

Probablemente haxa outros moitos planetas sen marchar máis alá dos muros das

nosas casas e incluso sen saír do noso planeta. Fóra da casa hai moito mundo por

percorrer e non sabemos aprecialo. Se por min fose deberiamos percorrer, fóra do noso

planeta, outros planetas como Xúpiter. Debemos ir aló e explorar novos mundos para

saber como é de verdade o espazo exterior sen ter prexuízos de todo ese espazo non

habitado (ou si...), sen deixarnos levar por todas as imaxes que a día de hoxe existen na

Internet. Ese espazo do cal non sabemos moito é coma as persoas: primeiro hai que

coñecelas e despois, se queremos, podemos dar a nosa opinión sobre elas.

Moita xente, probablemente, asustaríase ao saber como son os mundos que eu vexo

máis alá: mundos de moitas cores, con xente fisicamente distinta pero á vez igual a nós,

con cousas extravagantes... Pero, outras persoas non se dan conta de que os mundos

dos que falo son persoas, xa que para min cada persoa é un mundo, cos seus

problemas, coas súas inseguridades, e que, a fin de contas, debemos respectar e amar

tal e como é; ao igual que eses mundos que aínda quedan por percorrer. “Cada mundo é

unha persoa” dime o meu cerebro. “Cada persoa é un mundo” dime o meu corazón... a

quen debería crer? Ou, a quen debería de facer caso? Eu creo que ambos están no

certo: cada persoa é un mundo e cada mundo representa unha persoa. Sempre

intentamos encaixar as persoas en certos mundos nos que non son aceptados.

Ao final, voume polas ramas... todo isto era para responder á pregunta de se hai vida

noutros planetas e ao final rematei por falar dos sentimentos das persoas... miña nai! En

fin, creo que hai vida noutros planetas pero aínda queda moito por percorrer aí fóra e, se

non o facemos agora, cando o imos facer?

CATEGORÍA 3º E 4º ESO

3º PREMIO: IRIA CALVECHE BARRANCO (3º ESO B)

HISTORIAS DO ESPACIO

 Comandante… berra o meu compañeiro e amigo Blas o Perseverance…

Blas e mais eu somos os únicos encargados do funcionamento e do percorrido do

Perseverance en Marte xa que é unha misión de alto segredo con información

confidencial.

Horas antes, o Perseverance caera dentro dun cráter provocando unha perda do

sinal. Estiveramos a punto de chamar os superiores pero non o fixeramos porque Blas

tivera a esperanza de poder reconfigurar o robot. E parece que o conseguira!

Achégome e miro a pantalla… sabía que Blas o lograría! Outra vez temos imaxes

aínda que a cámara ten unha pequena fendedura na esquina dereita. Blas e eu

quedamos fascinados… non o cremos… o Perseverance só enfocaba un terreo cheo de

po vermello pero agora vemos unha cidade! Blas afoga un berro de emoción.

 Podes ampliar o vídeo?

Blas fai un aceno coa cabeza.

A cidade é sorprendente. Á súa entrada hai unha gran escaleira que ten arcos e

columnas. Pasando a escaleira hai unha chea de rañaceos de cores intensas que

chaman a miña atención. Ao fondo pódese ver un inmenso palacio que se alza

maxestuoso cunha especie de cúpula no medio. Todo está feito de cristal e chegamos á

conclusión de que é un material abundante no planeta.

 Canto tempo tardará en chegar alí?

 Creo que trinta minutos responde Blas Ti cres que pode existir vida?

O Perseverance conseguiu subir as escaleiras, para a nosa sorpresa, e mostrounos

que a cidade aínda era máis grande do que pensabamos. Non ver ningún tipo de

movemento nela decepcionoume…

………………………….

 Señor Arkimeon, hai un intruso na cidade infórmame o meu vasalo Que facemos con

el?

 Chama a todas as unidades interespaciais, ímolo capturar a miña boca cúrvase nun

sorriso ao pensar o que lle faremos cando estea nas nosas mans.
…………………………

Blas beliscouse a si mesmo nun brazo. Ao lonxe, un grupo de seres con forma

humanoide achegábase ao Perseverance con paso cerimonial.

Cando nos decatamos tiñamos o grupo encima! Podiamos observar os distintos tipos

de marcianos: algúns eran de cor azul, outros verdes e incluso violetas; porén, todos

tiñan algo en común: tres ollos, dúas cabezas con antenas e portaban armas, que

parecían pistolas, apuntando cara ao Perseverance.

Blas fixo que o aparello camiñara cara adiante porque os marcianos empurraban pola

parte de atrás; outro grupo deles avanzaba cara ao palacio. Pensamos que nos levarían

co líder.

Chegamos ao palacio e case non tivemos tempo de admirar a fachada do edificio

porque os marcianos continuaban empurrando; a pesar diso, notamos que era de gran

altura e as paredes estaban decoradas con espirais.

Ao entrar, unha parte do grupo de marcianos fixo un corredor para o robot e os outros

avanzaron ata un trono ccupado polo xefe.

O líder era alto e de cor laranxa. Tiña os ollos azuis e levaba un traxe negro cheo de

purpurina.

 O meu nome é Arkimeon e son o poderoso rei dos sildes di en ton solemne

É incrible… teñen ata nome propio para a súa especie!!

 Acaso non falades? Arkimeon achégase de forma ameazadora O meu poder é tanto

que vos intimida…?

Blas e eu trememos ao pensar na posibilidade de que Arkimeon destruíse o

Perseverance.

 Como tedes a ousadía de entrar en Sirethon, o meu prezado reino? Seredes

castigados por iso ao rematar a frase, bota unha gargallada que é seguida polos

demais sildes.

 Traédeme o caldeiro a xente aplaude.

Blas e eu mirámonos e sabemos que isto non acabará ben. De súpeto, chega un

grupo de marcianos cun cántaro.

 O voso castigo é ser condenados a un baño de ácido.

Blas e eu berramos con todas as nosas forzas…

O sinal foise deixándonos unha pantalla grisácea…

Blas e eu quedamos coa boca aberta. Isto é de tolos!! Como explicamos isto aos

superiores? É incrible como, nun par de horas, todos os nosos esforzos se esfumaron

por culpa do rei dos sildes!!

2º PREMIO: NOEMY TAVARES PEREIRA BARBOSA (4º ESO A)

Será que foi un soño?

Abrín os ollos e tiña unha dor insoportable na cabeza. Saíame o ar, o meu traxe está

desgarrado e polos ocos escapábase o ar. De súpeto, perdín a conciencia porque unha

escuridade me estaba envolvendo. Espertei aturdida nunha especie de laboratorio. O

meu traxe xa non estaba. Ao meu carón, un ser estraño amarelo e verde, cunhas longas

pernas. Seica iso non era humano, de onde viría? Será que veu comigo porque estaba

aquí? Isto era un soño? É doutro planeta?...



3º PREMIO: KATERINE ANDREA ORTIZ CÁCERES (4º ESO A)

Todo comezou cando Xoel foi traballar. Parecía un día coma outro calquera, pero non

ía ser así...

Nada máis chegar, a Xoel mandárono ir á Área 51 por unha peza para unha nave

espacial. Despois dunha reunión alí e cando ía saír do edificio, un ruído chamou a súa

atención. El estaba avisado de que non podía distraerse e de que tiña que marchar nada

máis rematara a reunión. Aínda así foi investigar o estraño ruído. Cando chegou ao lugar

afastado de onde proviña o ruído, viu unha portaventá pechada. Pero como non

observou nada raro decidiu voltar... ata que escoitou novamente uns golpes. Asomouse

á porta e puido ver unha especie rara que non podía identificar. De súpeto, escoitou

como se achegaban dous militares e decidiu sacar unha fotografía antes de saír

correndo.

Pola noite, ao chegar á casa, non podía pensar noutra cousa que non fora o

sucedido. Revisou a fotografía moitas veces pero só chegaba a ver unha figura borrosa

e pouco máis; o raro era que esa figura tiña o corpo bastante grande, cunha altura

inquietante, era esvelto e tiña a pel brillante. Non puido ver máis.

Ao día seguinte, no traballo, fixo todo o posible para volver ao lugar onde vira a

estraña figura. Pediulle axuda ao seu mellor amigo, que traballaba con el, pero este

tomouno por tolo. E ninguén máis no traballo mostrou interese polo que Xoel contaba.

Pero todo isto provocou que fora despedido e ninguén puido saber que, cando viron a

Xoel cruzar a porta de saída coas súas cousas, sería a última vez que verían vivo a

Xoel.

Pola mañá preparouse como se fose traballar, pensou como ía actuar e o que

debería dicir no caso de que alguén lle falara. Chegou preocupado e, ao achegarse ao

mostrador da entrada, só tivo que ensinar o seu pase; aínda así a muller que alí había

mirouno mal e el, angustiado, entrou rapidamente. Intentou evitar calquera contacto

visual e ata chocou con alguén por non mirar para a fronte. E ese alguén era o seu

compañeiro Nel; este mirouno e Xoel devolveulle a mirada, tapoulle a boca e meteuno

no baño.

Nel: Pero, que fas aquí, tolo?

Xoel: Nada... voume deseguida, pero non digas nada...

Nel: Non sei... pero que fas aquí? Sabes o que che poden facer se te pillan?

Xoel: Xa o sei ho... só quero facer unha cousa...

Nel: Mira Xoel... cáesme ben e es un gran tipo pero... deixa isto... non sei que tes na

cabeza pero deixa de facer cousas que sabes que non che fan ben.

Xoel mirouno aos ollos sen dicir nada e marchou.

Xa no corredor, sentiu calafríos ao ver onde levaba... Correu na escuridade, cheiraba

a sumidoiro, viu unha luz dentro dunha habitación... Tentou abrir a porta pero xa sabía

que estaría pechada; sacou un clip e unha agulla e non parou ata que soou un click.

Fóra, xa chegaran os militares avisados da presenza dun estraño que se dirixía a un

dos cuartos privados. Mentres Xoel os vía pola ventá, os militares achegábanse e el oía

os seus pasos dende lonxe. Entón, decidiu entrar na habitación sen pensalo máis; un

militar viuno e berroulle: “Eh, eh... fóra de aí!!”

Pechou a porta. Os militares petaban nela berrándolle que saíra, pero el non fixo

caso. Xa dentro, sentiu como a habitación se volvía máis e máis fría; xirouse lentamente,

ergueu a mirada e viu unha figura esquelética coa pel escamosa. Comezou a

hiperventilar e, con moito coidado, levou a man á porta. Decatouse de que a figura se

achegaba a el e puido ver unha cifras na súa cabeza: 2503FK. Isto foi o último que viu...

2503FK tirouse sobre el, Xoel berrou como nunca berrara e sentiu como uns dedos

longos lle atravesaban as costelas; notou que quedaba sen aire e sentiu os latexos do

corazón fóra de si. 2503FK roeuno no pescozo e Xoel, entre bágoas, berraba: “para,

por favor, para...”

Desmembrado por “aquilo”, os militares xa non podían facer nada. Foi un baño de

sangue, unha catástrofe... Pero non se conseguiu saber que era “aquilo” tan agresivo...

Por que tantas preguntas e ningunha resposta?

VIOLENCIA DE XÉNERO, SEXISMO E IGUALDADE

O pasado mércores día 21 de abril os alumnos e alumnas de 4º da ESO tivemos

unha videoconferencia sobre mulleres, enxeñaría e informática que foi impartida por

Beatriz Pérez Sánchez, unha profesora da Universidade da Coruña.

A charla poderíase resumir en tres grandes puntos:

 comentar a baixa presenza das mulleres nesta profesión.

 os factores de influencia que fan que isto ocorra.

 as porcentaxes de mulleres nesta clase de profesións.

A conferenciante comezou falándonos dos estereotipos sexistas, primeiro en

películas e series da televisión e, máis tarde, nos xoguetes, roupa, libros, etc. Nas

películas e series faise ver que na tecnoloxía só traballan homes e ademais sempre o

fan nun soto escuro sen luz exterior e moi desordenado. No referente aos xoguetes,

roupa ou libros destacan sobre todo os catálogos de Nadal, xa que no apartado de

bonecas sempre saen nenas anunciándoas e todo é de cor rosa, e no apartado de

coches ou mesmo nos disfraces de profesións como bombeiro, garda civil ou cazador

sempre son os nenos quen os anuncian.

Despois falounos dos prexuízos de xénero e da importancia da diversidade en torno

a este; e para enlazar con este tema explicounos as barreiras que tiñan as mulleres no

campo da tecnoloxía, como a ausencia de titoras, as escasas oportunidades e a

diferenza de salario. Para que isto non suceda, díxonos que debería cambiar a

divulgación científica, a existencia dun curriculum nas escolas e o apoio ás mulleres

nesta profesión.

Para rematar, deunos información sobre oficios, se queremos entrar no mundo da

informática, e mostrounos algúns exemplos de persoas que teñen un posto moi elevado

e que foron alumnos e alumnas súas.

Saray Barro Rodríguez, 4º ESO B

MÚSICA

O 29 de xaneiro, a exalumna do IES Perdouro, Silvia Rozas Ramallal, ofreceunos

aos alumnos de 3º ESO un concerto virtual xunto coa súa compañeira Çigdem Tunçelli.

Desde Berlín, (Alemaña) Silvia tocounos algunhas obras (entre elas de Bach,

Debussy e Bartók) coa frauta e a súa compañeira, co violín. Deixáronnos

sorprendidísimos cos seus dotes musicais! Ademais, entre peza e peza, explicáronnos

curiosidades sobre a música barroca, os autores, os instrumentos…

Por último, ao finalizar o concerto, puidemos facerlles algunhas preguntas sobre a

súa carreira e a súa vida, en francés para Çigdem por ter nacido en Suiza. Estamos moi

agradecidos por esta nova experiencia. Foi increíble! Grazas a Silvia e a Çigdem por

este marabilloso evento.

Laura González Freire, 3º ESO C

SOPA DE LETRAS: Xela Arias

ENCRUCILLADO: Xela Arias

7 DIFERENZAS: XELAARIAS

SOLUCIÓNS

HORIZONTAIS

VERTICAIS

1. Nome do seu fillo.
3. Xénero literario no que
destacou.
5. Outro ámbito profesional
no que destacou.
6. Cidade na que estudou
a carreira de Filoloxía.

2. Última
publicación en
vida.
4. Editorial
que
recoñeceu o
seu traballo
como
tradutora
outorgándolle
dous premios.

 Carreira que cursou na Universidade de
VIgo.
 Nome do premio de tradución que gañou.
Nome do último poemario que publicou.
 Nome dunha das revistas máis
importantes na que publicaba as súas
obras.
 Parroquia na que se atopa a biblioteca
chamada Xela Arias.
 Nome do colexio onde foi educada.
 Lugar no que naceu.
 Editorial na que comezaría a traballar a
partir de 1979.

DESPEDIDA

Esta fotografía pon punto e final á andaina no IES Perdouro dunha marabillosa

promoción de alumnas e alumnos que pasaron polas aulas, e tamén polos nosos

corazóns, deixando unha pegada chea de ledicia e satisfacción polo traballo ben feito.

A maioría chegou hai seis anos ao noso centro coa cariña de susto que supón iniciar

unha nova etapa de estudos nun lugar totalmente novo. E foi pasando o tempo...

chegaron novas caras en 4º da ESO... En 1º de Bacharelato houbo novas

incorporacións... E cando xa todas e todos nos sentiamos parte deste grupo

excepcional... chegou o COVID e tivemos que pecharnos na casa, aprender a

relacionarnos e traballar a través da frialdade dunha “realidade virtual” que substituíu a

calor dos vosos sorrisos por unha imaxe a través da cámara.

Coa máscara posta comezamos 2º de Bacharelato, un curso marcado por unha serie

de novas palabras que invadiron a nosa vida: pandemia, coronavirus, pcr, corentena,

confinamento... Mais, detrás desa máscara eu seguín vendo os vosos ollos cargados de

ilusións e de todas esas emocións que o resto da faciana non podía transmitir.

Sodes unha promoción de moi boas persoas, que é o máis importante na vida, e

estamos moi orgullosos e orgullosas de vós. Non vos dicimos adeus porque queremos

que voltedes polo IES Perdouro para compartir con nós a vosa andaina pola vida. Isto é

un “ata sempre”...

Moitos bicos: ALEJANDRA, SERGIO, EGOITZ, LAURA, KATY, TONY, AARÓN, CHISTIAN,

ADRIÁN, ROBERTO, CECILIA, ANTÍA, FLORENCIA, ÁLEX, RAÚL, HELENA, ÁLVARO, ANDRÉS,

ALEJANDRO, YAIZA, LUIS, DANIEL, NOAH, JORGE, VÍCTOR, LUCAS, PAULA e SALMA.

Neves Cando

Titora 2º BAC

Curso 202021

